
Centar za promociju civilnog društva
Referentni broj nabavke: N - U - GZ 001 - 005/2023 

Sarajevo, .12.01.2023. godine

Otvoreni postupak za dostavljanje ponuda br. GZ 001 005/2023

	Predmet
	Angažman eksperta za kreiranje alata za samoprocjenu rizika OCD od zloupotrebe za pranje novca i finansiranje terorističkih aktivnosti, te za analizu rezultata samoprocjene

	Ugovarač
	Centar za promociju civilnog društva (CPCD)

	U okviru projekta
	Combating Illicit Financial Flows in the Western Balkans

	Lokacija isporuke
	prijava@cpcd.ba

	Kontakt osoba
	Amel Petrović

	Kontakt informacije
	amel.petrović@cpcd.ba

	Datum objave zahtjeva za ponudu 
	12.1.2023.

	Trajanje poziva za dostavljanje ponuda
	15 dana

	Krajnji rok za dostavu ponuda
	02.02.2023.



1. KONTEKST 
Terorizam i organizovani kriminal krše ljudska prava i narušavaju vladavinu prava i mogu biti prijetnja stabilnosti nacionalnih ekonomija. Kriminalci koriste sofisticirana sredstva da prikriju ilegalna sredstva, prebace ih preko granica i ubrizgaju u legitimnu ekonomiju. Bosna i Hercegovina ima dugogodišnju opredijeljenost za ispunjavanje međunarodnih standarda u borbi protiv pranja novca i finansiranja terorizma (PN/FT). Ovi standardi, poznati kao preporuke FATF-a, predstavljaju osnovu za regulatorni okvir u BiH za otkrivanje i odvraćanje od PN/FT . Vlade BiH na različitim nivoima vlasti su poduzele korake za jačanje okvira za sprječavanje pranja novca i za borbu protiv finansiranja terorizma (okvir SPN/FTA) u BiH. Kao rezultat toga, BiH više nije podložna nadzoru FATF-a u okviru njegovog tekućeg globalnog procesa usklađivanja sa zakonima o pranju novca i finansiranja terorizma, te aktivno radi sa Moneyvalom kako se nastavlja dalje jačati u oblasti usklađivanja. Napredak je već postignut, ali je još potreban značajan rad.
Prema Akcionom planu za borbu protiv pranja novca I finansiranja terorizma u Bosni i Hercegovini za period 2018-2022. godina, kada je u pitanju nevladin sektor, identificirano je da postoji nedovoljna svijest o SPN/FTA, te da je potrebno raditi na podizanju svijesti o ovom pitanju. Bosnu i Hercegovinu sljedeće godine očekuje Moneyval evaluacija petog kruga, koja će se baviti kvalitetom izrade, te rezultatima procjene rizika, upoznavanjem relevantnih aktera sa navedenim, te preduzetim mjerama na otkrivanju konstatovanih nedostataka i ublažavanju uočenih rizika, a ujedno će predstavljati osnov za izradu novih, odnosno izmjene i dopune postojećih zakona i podzakonskih akata.
Želeći dati doprinos aktivnostima koje nadležna tijela poduzimaju na polju implementacije ovog akcionog plana, ali i izrade novog, te želeći pomoći u pripremi za Moneyval evaluaciju petog kruga, Centar za promociju civilnog društva se opredijelio za aktivno uključenje u ove procese kroz projekt Borba protiv nezakonitih tokova novca na Zapadnom Balkanu, koji se realizira u saradnji sa Human Security Collective, a uz podršku Njemačke agencije za međunarodnu saradnju (GIZ) i Ministarstva vanjskih poslova Norveške. Niz planiranih aktivnosti usmjeren je na smanjenje rizika od ranjivosti na zloupotrebe organizacija civilnog društva na zloupotrebe u svrhu pranja novca i finansiranja terorističkih aktivnosti kroz podizanje svijesti i jačanje kapaciteta OCD o ovim pitanjima, na zagovaranje unapređenja zakonskog okvira, te promociju i unapređenje saradnje između nevladinih organizacija i državnih institucija Bosne i Hercegovine koje su relevantni sagovornici o temi borbe protiv pranja novca i finansiranja terorizma. 

PREDMET NABAVKE

U svrhu implementacije projektnih aktivnosti, CPCD će  razviti i objaviti online „Alat za samoprocjenu rizika organizacija civilnog društva od zloupotrebe za pranje novca i finansiranje terorističkih aktivnosti” (u daljem tekstu: alat za samoprocjenu rizika ili ASR). 
ASR će biti sveobuhvatan, praktičan i jednostavan alat dizajniran posebno da omogući OCD da samostalno identificiraju glavne vrste rizika i ranjivosti, uzroke rizika i preporuku šta treba da integriraju i razviju kako bi spriječile rizike. Alat za samoprocjenu će biti razvijen od strane Stručnog/ Ekspertskog tima/ Kompanije i uključen na web platformi, javno dostupnoj za sve zainteresovane OCD. Korištenje ovog online alata će se protezati kroz cijeli projekat i nakon završetka projekta. Procijenjeni broj OCD koje koriste ovaj alat je najmanje 50. ASR će pomoći OCD da ocijene sposobnosti svoje organizacije na osnovu skupa odabranih faktora koji utiču na učinak, i to u potpunoj povjerljivosti. Offline verziju ASR će koristiti eksperti i osoblje. ASR treba da bude sistematičan i lak za upotrebu, te da pruži kvalitativni i kvantitativni pregled unutrašnjih administrativnih, finansijskih, sigurnosnih, ljudskih resursa i upravljačkih kapaciteta.

Ovaj alat će imati tri cilja: 
a. Samoprocjena zainteresovanih OCD ,
b. Izvori podataka za analizu strukture i glavnih karakteristika OCD relevantnih za pranje novca / finansiranje terorizma,
c. Koncipiranje prijedloga za unapređenje zakonskog okvira u oblasti djelovanja OCD. 

2. OBAVEZE PONUĐAČA/ICE

Ponuđač/ica će samostalno razviti sadržaj alata za samoprocjenu. 
 
Ponuđač će izvršiti i isporučiti sljedeće:
· Razvijen i spreman za upotrebu Alat za samoprocjenu rizika organizacija civilnog društva od zloupotrebe za pranje novca i finansiranje terotističkih aktivnosti (ASR). Alat treba da sadrži pitanja i način analize odgovora koji je pogodan za web stranicu i svrhu ovog alata.
· Pružanje podrške IT ekspertu prilikom postavljanja ASR na web stranicu civilnodrustvo.ba, ako je potrebno
· Analiza odgovora OCD i izrada preporuka za poboljšanje internih procedura i postupanja s ciljem smanjenja rizika od zloupotrebe za pranje novca/finansiranje terorizma za OCD

Očekivani datum početka zadatka je 08.02.2023. Za izvođača je predviđeno ukupno 57 radnih dana.

	ZADATAK
	ROK

	Učešće na uvodnom sastanku
	08.02.2023.

	Predložiti nacrt ASR metodologije
	17.02.2023.

	Prikupiti relevantne praktične primjere, slučajeve, brojke, statistiku i sl. u oblasti samoprocjene rizika od zloupotrebe za pranje novca i finansiranje terorizma OCD u regionu
	23.02.2023.

	Razviti finalnu verziju ASR metodologije
	02.03.2023.

	Razviti alat za samoprocjenu rizika baziran na ASR metodologiji
	15.03.2023.

	Pružiti dodatna objašnjenja i podršku za IT eksperta koji će biti odgovoran za IT rješenje alata za samoprocjenu rizika
	20.03.2023.

	Analizirati odgovore OCD i izraditi prijedloge za unapređenje
	29.04.2023.




3. PRAVO PRIJAVE
3.1. Opći uslovi
Pravo prijave imaju sva fizička i pravna lica iz Bosne i Hercegovine. 
Fizičko lice ili voditelj/ka tima (team leader) ispred pravnog lica mora ispunjavati sljedeće uslove:
· da je državljanin/ka Bosne i Hercegovine
· da je stariji/a od 18 godina
3.2. Obrazovanje i iskustvo
· da ima univerzitetsku diplomu ili druge obrazovne ili akademske kvalifikacije najmanje VII stepena stručne spreme, odnosno visoko obrazovanje prvog, drugog ili trećeg ciklusa Bolonjskog sistema studiranja (poželjna je univerzitetska diploma prava, kriminalistike, ekonomskih nauka ili studija sigurnosti)
· da ima najmanje 3 godina iskustva u radu u oblasti sigurnosti,borbe protiv nezakonitih tokova novca ili auditu
· da ima solidno poznavanje zakonskog okvira kada je u pitanju rad organizacija civilnog društva i borba protiv pranja novca i finansiranja terorizma
· poznavanje političke, društvene, ekonomske i sigurnosne situacije na Zapadnom Balkanu
· poželjno iskustvo u izradama alata za procjenu i samoprocjenu rizika, procjene NVO i izrade izvještaja/istraživanja

4. KOMUNIKACIJA S UGOVARAČEM

Sve informacije u vezi sa nabavkom, zahtjevi za pojašnjenje i druge informacije, ponuđači/ce mogu dobiti isključivo pisanim putem od kontakt osobe, u protivnom drugi način korespondencije ugovarač neće smatrati valjanim.
Sva korespondencija između ugovarača i ponuđača treba se odvijati u pisanoj formi, putem e-maila sa naznakom u naslovu mail-a: GZ 001 01/2022 Upit – Angažman eksperta za kreiranje alata za samoprocjenu rizika OCD od zloupotrebe za PN/FT i analizu rezultata.
Kontakt osoba je Amel Petrović – amel.petrovic@cpcd.ba
Upiti se mogu slati do  18.01.2023. godine do 11:00 sati.
Odgovori na sva pitanja pristigla do roka za upite biće objedinjeni i kao takvi javno objavljeni na web stranici www.civilnodrustvo.ba kao sastavni dio objave o ovom otvorenom postupku nabavke, najkasnije do 20.01.2023. godine.
Jezički zahtjevi: 
Ponuda i korespondencija vezana za ponudu između ponuđača/ica i ugovarača komunicira se na jednom od službenih jezika u BiH. 

5. PRIPREMA PONUDE

Ponuđači/ce su obavezni da pripreme ponudu u skladu sa uslovima nabavke. Ponude koje nisu u skladu sa uslovima, biće odbačene kao neprihvatljive.
Ponuđači/ce snose sve troškove nastale u toku pripreme i dostavljanja ponude. Ugovarač ne snosi nikakve troškove u postupku nabavke.
Ponuda mora sadržavati datum i potpis (u slučaju da je ponuđač pravno lice ponuda mora sadržavati i pečat ovlaštenog lica  i kontakt informacije pravnog lica). Ponuđači/ce su dužni dostaviti cijenu ponude u skladu sa svim karakteristikama ponude. U slučaju da ponuđač/ice ne odgovori/e ovom zahtjevu, ponuda će biti odbačena. Ukoliko sadrži više od jedne stranice, potrebno je da sve stranice ponude budu numerisane, na način da je vidljiv redni broj stranice.
U roku za podnošenje ponuda, ponuđač može da izmijeni, dopuni ili povuče ponudu. Ponuđač podnosi izmjenu, dopunu ili povlačenje ponude sa naznakom jedne od opcija: Izmjena/dopuna/povlačenje ponude br. GZ 001 01/2022, naziv ponuđača ili ime i prezime.
Ponude se podnose e-mailom!
Ponude se podnose elektronski na email adresu naznačenu u sekciji “Način dostavljanja ponude”, a e-mail treba da sadrži sljedeće dokumente:
Prijava za fizička lica:
1. [bookmark: _Hlk116847782]Prijavni obrazac sa kontakt podacima (Annex 1),
2. CV sa tri reference koje mogu potvrditi navedeno iskustvo,
3. Finansijsku ponudu (Annex 2),
4. Kratki prikaz metodologije (maksimum do 500 riječi),
Prijava za pravna lica:
1. Prijavni obrazac sa kontakt podacima, potpisano i ovjereno (Annex 1),
2. Rješenje o registraciji kompanije,
3. CV sa tri reference koje mogu potvrditi navedeno iskustvo, za voditelja/ku tima,
4. Finansijsku ponudu (Annex 2),
5. Kratki prikaz metodologije (maksimum 500 riječi).
Sve ponude se primaju elektronskim putem. CPCD mora potvrditi prijem ponude u roku od 24h od prijema.

Uslovi za kvalifikaciju ponuđača/ice:
Ugovarač će odbiti ponudu, ukoliko je ponuđač/ica, koji/a je dostavio/la ponudu, izvršio/la bilo koju ilegalnu radnju, dao/la ili namjerava dati poklon nekom od uposlenika/ca kod ugovarača, u vidu novčanog iznosa ili nekom drugom obliku, u pokušaju da izvrši uticaj na sam tok postupka nabavke. 
U slučaju da ponuda, koju ugovarač primi u toku postupka nabavke, prouzrokuje ili može prouzrokovati sukob interesa, u skladu sa internim procedurama CPCDa i sa važećim propisima o sukobu interesa u Bosni i Hercegovini, ugovarač će postupiti u skladu sa propisima.
6. INFORMACIJA O FINANSIJSKOJ PONUDI

Iznos ponude treba biti iskazan brojevima i slovima, te izražen u konvertibilnim markama (BAM). U iznos ponude treba uračunati sve troškove u vezi predmeta ponude. Ponuđači koji su PDV obveznici iskazuju neto iznos za svaku stavku, ukupan neto iznos ponude, iznos PDV-a na ukupan iznos ponude, kao i ukupan iznos ponude s PDV-om.
Ponuđač može napraviti specifikaciju troška po stavkama kako smatra da je potrebno.
Finansijska ponuda se dostavlja na obrascu Finansijska ponuda (Annex 2).

7. PERIOD VAŽENJA PONUDE
Period važenja ponude je 30 dana, računajući od dana zatvaranja poziva za ponude.
8. ROK ZA DONOŠENJE ODLUKE O IZBORU
Ugovorač će donijeti odluku o izboru najpovoljnijeg/e ponuđača/ice najkasnije pet (5) radnih dana od isteka roka za podnošenje ponuda.
Svi/e ponuđači/ce će biti pisanim putem obaviješteni o rezultatima ovog poziva.
9. ROK, NAČINI I USLOVI PLAĆANJA IZABRANOM/J PONUĐAČU/ICI

Plaćanje se vrši 15 dana po izvršenom poslu, odnosno pisanoj potvrdi koju izdaje CPCD da je sadržaj dokumenta u potpunosti prihvaćen i izrađen u skladu sa zahtjevima, a u slučaju da je riječ o pravnom licu plaćanje se vrši 15 dana od dana zaprimanja fakture za realizovanu nabavku, na račun ponuđača, koji je dostavljen u ponudi. Rokovi plaćanja mogu biti i drugačije definisani između izabranog ponuđača/ice i ugovarača što će se precizirati ugovorom.
Avansno plaćanje nije predviđeno ovim pozivom.
10. KRITERIJ ZA ODABIR NAJBOLJE PONUDE

Ugovarač će donijeti odluku o najuspješnijoj ponudi na osnovu najboljeg ponuđenog kvaliteta za ponuđenu cijenu u omjeru (30 iskustvo, 30 obrazovanje, 40 finansijska ponuda).
Ugovarač će donijeti odluku o najuspješnijoj ponudi na osnovu sljedećih kriterija:
- Pokazane stručnosti i iskustva ponuđača/ice,
- Potvrda o mogućnosti isporuke predmeta nabavke u datom roku,
- Finansijske ponude,

- Kvaliteta metodološkog pristupa.

11. NAČIN DOSTAVLJANJA PONUDE

Ponuđači su obavezni da pripreme ponude i dostave dokumente u skladu sa navedenim zahtjevima.
Ponude koje nisu u skladu sa navedenim zahtjevima neće se uzeti u razmatranje. 
Ponude se dostavljaju e-mailom na adresu prijava@cpcd.ba a u SUBJECT  upisati: Ponuda po otvorenom postupku br. GZ 001 005/2023 Naziv ponuđača ili ime i prezime.
U tijelu maila se navode nazivi svih dostavljenih dokumenata, a dokumenti se imenuju kao što su nabrojani u sekciji „Priprema ponude“. 
Svi dokumenti koji sadrže potpise i pečate trebaju biti dostavljeni u PDF formatu. Finansijske ponude se dostavljaju u Excel formatu. Dokumentaciju ne stavljati u ZIP.file ili bilo koji drugi kompresovani format. 
Maksimalna veličina maila može biti 10 MB. U slučaju da su dokumenti u prilogu veći od 10 MB, rasporedite dokumente u više mailova s tim da u polje SUBJECT: u prvom mailu upisujete: Ponuda po otvorenom postupku br. GZ 001 01/2022  Naziv ponuđača ili ime i prezime_x/#, umjesto oznake „x“ upisujete redoslijedni broj maila, a umjesto oznake „#“ upisujete ukupan broj mailova koje ćete poslati. U tijelu maila navodite numerisanu listu svih priloženih dokumenata u tom mailu.

12. ROK ZA DOSTAVLJANJE PONUDE

Krajnji rok za dostavljanje ponude je 02.02.2023. godine.
6

image1.jpeg
“HCPCD

Centar zapromociju civilnog drustva




